
				এই পাতাটির মুদ্রণ সংশোধন করা প্রয়োজন। 
এলিজিবেথ। । е с
সীমা থাকিবেক না।” এলিজিবেথের মুখহইভে এই সকল কথা শ্রবণ করিয়া স্পৃিঙ্গর স্পষ্টই জানিতে পারিলেন যে, তিনি আপনার সঙ্কল্প এ পর্য্যন্তও পরিত্যাগ করেন নাই। এলিজিবেথ, পিতা ও স্মোলফ উভয়ের মধ্যে সুরক্ষিত হইয়া আছেন এমন সময়ে স্মোলফ মনে করিতে লাগিলেন যে, যত ক্ষণ এই প্রবল ঝড় বৃষ্টি থাকে এবং ভয়ানক বজপাতের শব্দ হয়, তত ক্ষণই ভাল। অর্থাৎ এমন সকল ভয়ের কারণ থাকিতে এলিজিবেথ তাহার আশ্রয় না লইয়া থাকিতে পারিবেন না। সুতরাং সেই উপলক্ষে তাহার অধিক ক্ষণ এলিজিবেথের নিকট থাকা হইবেক । এই রূপ অভীষ্টলাভের সম্ভাবনায় স্মোলফ মনে মনে এত অধিক আমোদিত ও উৎসুক হইয়াছিলেন যে, তিনি উপস্থিত মহামারী ব্যাপারে আপনি কি রূপে প্রাণরক্ষা করিবেন সে বিষয়ে তাহার কিছুমাত্র ভাবন। চিন্ত ছিল না, বরং তিনি মনে মনে এমনি নিশ্চয় করিয়া রাখিয়াছিলেন যে, এলিজিবেথ কোন বিপদে পড়িলে তাহাকে তিনি প্রাণপণ চেষ্টায় তাহাহইতে উদ্ধার করবেন। সুতরাং এলিজিবেথের প্রাণ রক্ষার জন্যও তাহার কোন চিন্তার বিষয় রছিল না।
অনন্তর স্পৃিঙ্গর দেখিলেন যে, ক্রমে ক্রমে মেঘ সকল ছিন্ন ভিন্ন হওয়াতে আকাশমণ্ডল প্রায় পুৰ্ব্ববৎ পরিস্কৃত হইয়। আসিতেছে এবং বাতাসেরও তাদৃশ বেগ নাই । ইহ দেখিয়া তাহার অন্তঃকরণ ক্রমশঃ স্থির হইতে লাগিল। কিন্তু স্মোলফের মনে যেমন উদ্বেগ তেমনি ঔদাস্য উভয়ই সমভাবে উৎপন্ন হইল। এলিজিবেথ ব্যস্ত সমস্ত হইয়। গাত্রোথান করিলেন এবং পিতা নিকটে আছেন বলিয়। আর সেই অল্প ঝড়ে বড় ভয় না করিয়া একাকিনীই যাইতে উদ্যত হইলেন। তাহার মনের মধ্যে এমনি উল্লাস হইল যে, যদি তিনি পিতার নিকট অসাধারণ শক্তি ও

